
kezka ituni 
Ekialdetik aste honetan iritsi di-

ren berriek, "sozialismo real" dela-
koaren porrota azpimarratu dute 
harzara. 

Albania-ko iheslari etsituen 
irudi zirraragarriek, egia esan, ez 
dute jende asko harritu : stalinismo 
gogorraren az'ken "gotorleku"tik ber-
takoek eskapo egitea, gaur egun 
normaltzat jo daiteke. Maredsmo-le-
ninismo ofizialen porrota garbi 
dago jadanik. Harrigarriago gertat-
zen da, ordea, Jugoslabian egun 
hauetan gertatutakoa. Alde batetik, 
Estatu honetan stalinismoa, siste-
maren ardatza izan ez delako : hain 
zuzen ere, Tito izan zen Stalin salatu 
zuen lehenegoa. Aspaldikotzat jot-
zen genuen Milovan Djilas-en kri-
tika-moldea ; eta Jugoslabian so-
zialismo-mota "different" zela uste 
genuen. Eta uste dugu oraindik. 
Baina egun hauetako manifestazio 
jendetsuak, bertako Liga Komunis-
taren kontrakoak izan dira. Beste 
alde batetik, Jugoslabia Federazio 
anizkuna zenez (sei errepublika, 

hiru hizkuntza ofizial, lurraldeta-
suna oro har), onargarritzat genuen 
sistema alde honetatik, are eredu 
ere jotzen genuen. Askotan alderatu 
izan ditugu askok (Euskaldunok eta 
Katalanak, besteak beste) Belgrado 
eta Madrile, desberdintasunak az-
pimarratuz eta Jugoslabiatik ikasi 
beharra gogoraziz. Baina hau ere 
aidean azaldu da egun hauetan : han 
eta hemen Jugoslabiatik IRTEN 
nahi dute Jugoslabiarrek. 

Ekialdeko sistemak oro daude, 
hitz batez, kinkaldi ezin larriagoan. 
Eta Mendebaldean, Golkoko gerlan 
ikusi denez, eredurik ez dago : Bush-
ek agintzen du, eta kitto. Eredurik 
baduela ? Baiezkoan, hauxe : eko-
nomian eta nazioen arteko harre-
manetan, indartsuena nagusi. Eta 
hauxe da gaurko egoeraren 
galderarik larriena : zer espero dai-

teke geroari buruz ? Noiz agertu da 
honen lotsagabeki mundu honetan 
indar t suenak bere legea onar-
eraztetik sor daitekeela justizia ? 

Orain dela bospasei urte, orain-
dik ere Ekialdean "sozialismo real" 
delako hura tente zegoenean, bi 
projektu zeuden. Biak desegokiak, 
jakina, marxita-leninista sekula 
izan ez garenon ustez. Baina biga, 
elkarri kontrajarriak. Eta Ekialde-
koan, osoki desbideraturik baze-
goen ere, ekonomiaren alorrean oi-
haneko legea gainditzeko asmoa 
zetzan, asmo gisa bederen. 

Gaur, Gorbatxof-en atzerakada 
nabarmenak erakusten duenez, 
projekturik ez dago. Eta Jugosla-
biako gertakari larriek azkeneko 
esperantza-izpiak itzali dituzte. 
Gaur eredu bakar hau dago : oiha-
neko legea. 

Eta, jakina, hamaika hilketa eta 
hamaika zanpaketa jasan ondoren, 
etsigarria da joera hori. Eskuindar-
rak, fatxak, pozik egon daitezke. 

